
Shri BhArgavakavacham

ಶ್ರೀಭಾರ್ಗವಕವಚಂ

ಗಂಭೀರೋ ಮಾಹಾತ್ಮ್ಯಾತ್ಪ್ರಶಮಶುಚಿರತ್ಯಂತಸುಜನಃ
ಪ್ರಸನ್ನಃ ಪುಣ್ಯಾನಾಂ ಪ್ರಚಯ ಇವ ಸರ್ವಸ್ಯ ಸುಖದಃ .
ಪ್ರಭುತ್ವಸ್ಯೋತ್ಕರ್ಷಾತ್ಪರಿಣತಿ ವಿಶುದ್ಧೇಶ್ಚ ತಪಸಾ -

ಮಸೌ ದೃಷ್ಟಃ ಸತ್ತ್ವಂ ಪ್ರಬಲಯತಿ ಪಾಪಂ ಚ ನುದತಿ ..

.. ಶ್ರೀ ಗಣೇಶಾಯ ನಮಃ ..
ಶ್ರೀ ನಾರಾಯಣಉವಾಚ .

ಕೈಲಾಸಶಿಖರೇ ರಮ್ಯೇ ಶಂಕರಂ ಲೋಕಶಂಕರಂ .

ಕೈವಲ್ಯಚರಣಂ ಗೌರೀ ಪಪ್ರಚ್ಛ ಹಿತಮದ್ಭುತಂ .. 1..

ಪಾರ್ವತ್ಯುವಾಚ .

ದೇವದೇವ ಮಹಾದೇವ ದೇವೇಶ ವೃಷಭಧ್ವಜ .

ತ್ವತ್ತಃ ಶ್ರುತಾನ್ಯಶೇಷಾಣಿ ಜಾಮದಗ್ನ್ಯಸ್ಯ ಸಾಂಪ್ರತಂ .. 2..

ಹರೇರಂಶಾವತೀರ್ಣಸ್ಯ ಮಂತ್ರಯಂತ್ರಾದಿಕಾನ್ಯಲಂ .

ನ ಶ್ರುತಂ ಕವಚಂ ದೇವ ನ ಚೋಕ್ತಂ ಭವತಾ ಮಮ .. 3..

ವಕ್ತುಮರ್ಹಸಿ ದೇವೇಶ ಭಕ್ತಾಯೈ ಗುಹ್ಯಮಪ್ಯುತ .

ಇತಿ ಪೃಷ್ಟಃ ಸ ಗಿರಿಶೋ ಮಂತ್ರಯಂತ್ರಾಂಗತತ್ತ್ವವಿತ್ .. 4..

ಉವಾಚ ಪ್ರಹಸಂದೇವೀಂ ಹಿತಾಯ ಜಗತಾಮಿದಂ .

ರಹಸ್ಯಮಪಿ ಹಿ ಬ್ರೂಯುರ್ಲೋಕೈಕಹಿತದೃಷ್ಟಯಃ .. 5..
ಶಿವಉವಾಚ .

ಶೃಣು ಪ್ರಿಯೇ ಪ್ರಿಯಮಿದಂ ಮಮ ಗುಹ್ಯತರಂ ಪರಂ .

ಧರ್ಮಾರ್ಥಕಾಮಮೋಕ್ಷಾಣಾಮನಾಯಾಸಂ ಸುಸಿದ್ಧಿದಂ .. 6..

ಏಕಮೌಪಯಿಂಕ ಮನ್ಯೇ ವಿಷ್ಣುವಕ್ಷಃಸ್ಥಲಾಲಯಾಂ .

ಶ್ರಿಯಮಾಕ್ರಷ್ಟುಕಾಮಾನಾಮಿದಂ ಕವಚಮುತ್ತಮಂ .. 7..

ಏಕಾತಪತ್ರಸಹಿತಾಂ ಯ ಇಚ್ಛೇತ್ಸಾಗರಾಂಬರಾಂ .

ಸ ಜಾಮದಗ್ನ್ಯಕವಚಂ ನಿತ್ಯಮಾವರ್ತಯೇನ್ನರಃ .. 8..
ಉದ್ದಂಡಶಸ್ತ್ರದೋರ್ದಂಡ ಪ್ರಚಂಡರಿಪುಮಂಡಲಂ .

ಕಥಂಜಯೇಯುರ್ವೀರೇಂದ್ರಾಃ ಕವಚಾನಾವೃತಾಂಗಕಾಃ .. 9..

ಶ್ರೀಭಾರ್ಗವಕವಚಂ

ಪರಪ್ರಯುಕ್ತ ಕೃತ್ಯಾದಿದೋಷೋ ಭೂತಾದಯೋಽಪಿ ವಾ .

ಪ್ರಯಾಂತಿ ಭೀತಾ ರಾಮಸ್ಯ ವರ್ಮಣಾ ವಿಕ್ಷ್ಯ ರಕ್ಷಿತಂ .. 10..

ಕಿಮನ್ಯೈಃ ಕವಚೈರ್ದೇವಿ ಕಿಮನ್ಯೈರ್ಮನುಭಿಶ್ಚ ವಾ .

ಜಾಮದಗ್ನ್ಯಃ ಪರಂ ಯಸ್ಯ ದೈವತಂ ಭೃತ್ಯವತ್ಸಲಃ .. 11..
ಕವಚಸ್ಯಾಸ್ಯ ಗಿರಿಜೇ ಋಷ್ಯಾದಿನ್ಯಾಸಕಲ್ಪನಂ .

ಮೂಲಮಂತ್ರೋಕ್ತವಿಧಿನಾ ಕಾರಯೇತ್ಸಾಧಕೋತ್ತಮಃ .. 12..
ಅಸ್ಯ ಶ್ರೀಭಾರ್ಗವಕವಾಸ್ತೋತ್ರಮಂತ್ರಸ್ಯ
ಅಂಗಿರಾ ಋಷಿಃ,ಬೃಹತೀಛಂದಃ, ಶ್ರೀಮಾನ್ಜಾಮದಗ್ನ್ಯೋ ದೇವತಾ,
ಶ್ರೀಭಾರ್ಗವರಾಮಪ್ರೀತ್ಯರ್ಥೇ ಭಾರ್ಗವಕವಚಸ್ತೋತ್ರಜಪೇವಿನಿಯೋಗಃ .
ಅಥ ಕರನ್ಯಾಸಃ .
ಓಂ ರಾಂ ರಾಮಾಯ ನಮಃ ಅಂಗುಷ್ಠಾಭ್ಯಾಂ ನಮಃ .
ಓಂ ರಾಂ ರಾಮಾಯ ನಮಃ ತರ್ಜನೀಭ್ಯಾಂ ನಮಃ .
ಓಂ ರಾಂ ರಾಮಾಯ ನಮಃ ಮಧ್ಯಮಾಭ್ಯಾಂ ನಮಃ .
ಓಂ ರಾಂ ರಾಮಾಯ ನಮಃ ಅನಾಮಿಕಾಭ್ಯಾಂ ನಮಃ .
ಓಂ ರಾಂ ರಾಮಾಯ ನಮಃ ಕನಿಷ್ಠಿಕಾಭ್ಯಾಂ ನಮಃ .
ಓಂ ರಾಂ ರಾಮಾಯ ನಮಃ ಕರತಲಕರಪೃಷ್ಠಾಭ್ಯಾಂ ನಮಃ .
ಅಥ ಷಡಂಗನ್ಯಾಸಃ .
ಓಂ ಱಾಂ ರಾಮಾಯ ನಮಃ ಹೃದಯಾಯ ನಮಃ .
ಓಂ ಱಾಂ ರಾಮಾಯ ನಮಃ ಶಿರಸೇ ಸ್ವಾಹಾ .

ಓಂ ಱಾಂ ರಾಮಾಯ ನಮಃ ಶಿಖಾಯೈ ವಷಟ್ .

ಓಂ ಱಾಂ ರಾಮಾಯ ನಮಃ ಕವಚಾಯ ಹುಂ .

ಓಂ ಱಾಂ ರಾಮಾಯ ನಮಃ ನೇತ್ರತ್ರಯಾಯ ವೌಷಟ್ .

ಓಂ ಱಾಂ ರಾಮಾಯ ನಮಃ ಅಸ್ತ್ರಾಯ ಫಟ್ .

ಅಥ ಧ್ಯಾನಂ .

ಉದ್ದೋರ್ದಂಡಚಲತ್ಕುಠಾರಶಿಖರಸ್ಫಾರಸ್ಫು ಲಿಂಗಂಕುರ
ವ್ರಾತಾಮೋಘಮಹಾಸ್ತ್ರನಾಶಿತಜಗದ್ಧಿದ್ಧೇಷಿವಂಶಾಟವೀಂ .

ವಂದೇ ಭಾರ್ಗವಮುಗ್ರಕಾರ್ಮುಕಧರಂ ಶಾಂತಂ ಪ್ರಸನ್ನಾನನಂ,
ವೀರ ಶ್ರೀಪರಿಚುಂಬ್ಯಮಾನಮಹಿತಸ್ವಬ್ರಹ್ಮತೇಜೋನಿಧಿಂ .. 13..

ಓಂ ಜಾಮದಗ್ನ್ಯಃ ಶಿರಃ ಪಾತು ಪಾತು ಮೂರ್ಧಾನಮೂರ್ಧ್ವದೃಕ್ .

ಲಲಾಟಂ ಲಲಿತಃ ಪಾತು ಭ್ರುವೌ ಭೃತ್ಯಾರ್ತಿನಾಶನಃ .. 14..
ಶ್ರವಸೀ ಸುಶ್ರವಾ ಮೇಽವ್ಯಾತ್ಕರ್ಣೌ ಕರ್ಣಾಂತಲೋಚನಃ .
ನೇತ್ರೇ ಗೋತ್ರಾರ್ತಿಹಾ ಮೇಽವ್ಯಾಲ್ಲೋಚನೇ ಭವಮೋಚನಃ .. 15..

ಶ್ರೀಭಾರ್ಗವಕವಚಂ

ಗಂಡೇ ಮೇ ಖಂಡಪರಶುಃ ಕಪೋಲೌ ಪಾತು ಶೀಲವಾನ್ .

ನಾಸೇ ಸುನಾಸಃ ಪಾಯಾನ್ಮೇ ನಾಸಿಕೇ ದಾಸವತ್ಸಲಃ .. 16..
ರಸನಾಂ ರಸರೂಪೋಽವ್ಯಾದ್ರಸಜ್ಞಾಂ ರೇಣುಕಾಸುತಃ .
ಅಧರೌ ಪಾತು ಮೇ ನಿತ್ಯಮಧರೀಕೃತಶಾತ್ರವಃ .. 17..
ವಕ್ತ್ರಂ ಚಿತ್ರಚರಿತ್ರೋಽವ್ಯಾದ್ದಂತಾಂದಂತಿಂದ್ರವಿಕ್ರಮಃ .
ಚುಬುಕಂ ರಿಪುಜಿತ್ಪಾತು ಗ್ರೀವಾಂ ಶ್ರೀವತ್ಸಲಾಂಛನಃ .. 18..
ಸ್ಕಂಧೌ ಮೇ ಸ್ಕಂದವಿಜಯೀ ಕಕ್ಷೇ ಮೇ ಕ್ಷತ್ರಿಯಾಂತಕಃ .
ಭುಜೌ ಮೇ ಸತತಂ ಪಾತು ಸಹಸ್ರಭುಜಶಾಸನಃ .. 19..
ಕರೌ ಹಿತಕರಃ ಪಾತು ಪಾಣೀ ಕ್ಷೋಣೀ ಭರಾಪಹಃ .
ಅಂಗುಲೀರ್ಮಂಗಲಗುಣೋ ನಖಾನಿ ಮಖಕೃನ್ಮಮ .. 20..

ವಕ್ಷಃ ಪಾತು ಮಮಾಭೀಕ್ಷ್ಣಂ ಕ್ಷತಜಾಭಿಷವಪ್ರಿಯಃ .
ಉರಃ ಪುರುಷವೀರೋ ಮೇ ಪಾರ್ಶ್ವೌ ಪಾತು ಪರಶ್ವಧೀ .. 21..

ಉದರಸ್ಥಜಗತ್ಪಾಯಾದುದರಂ ಮಮ ಸರ್ವದಾ .

ಭಯಾಪಹೋಽವ್ಯಾನ್ನಾಭಿಂ ಮೇ ಮಧ್ಯಂ ನಿಧ್ಯಾತವಿಷ್ಟಪಃ .. 22..
ಲಿಂಗಂ ಶಂಕರಶಿಷ್ಯೋಽವ್ಯಾದುಪಸ್ಥಂ ನಿಸ್ತುಲಪ್ರಭಃ .
ಪಾಯ್ವಪಾನಂ ಚ ಮೇ ಪಾಯಾತ್ಸಾಯಕಾಸನವಾನ್ಸದಾ .. 23..

ತ್ರಿಃ ಸಪ್ತಕೃತ್ವಃ ಕುಲಹಾ ತ್ರಿಕಂ ಮೇಽವತು ಸರ್ವದಾ .

ಪರಮೇಷ್ಠ್ಯವತಾತ್ಪೃಷ್ಠಂ ಪಿಠರಂ ದೃಢ ವಿಕ್ರಮಃ .. 24..
ಊರು ಮೇರುಸಮಃ ಪಾತು ಜಾನೂ ಮೇ ಜಗತಾಂ ಪತಿಃ .
ಜಂಘೇ ಸಂಘಾತಹಂತಾವ್ಯಾತ್ಪ್ರಪದೇ ವಿಪದಾಂತಕಃ .. 25..
ಪಾದೌ ಮೇ ಪಾದಚಾರ್ಯವ್ಯಾಚ್ಚರಣೌ ಕರಣಾನಿಧಿಃ .
ಪಾದಾಂಗುಲೀಃ ಪಾಪಹಾ ಮೇ ಪಾಯಾತ್ಪಾದತಲೇ ಪರಃ .. 26..
ಪರಶ್ವಧಧರಃ ಪಾಯದ್ರಾಮಃ ಪಾದನಖಾನಿ ಮೇ .

ಪೂರ್ವಾಭಿಭಾಷೀ ಮಾಂ ಪಾಯಾತ್ಪೂರ್ವಸ್ಯಾಂ ದಿಶಿ ಸಂತತಂ .. 27..

ದಕ್ಷಿಣಸ್ಯಾಮಪಿ ದಿಶಿ ದಕ್ಷಯಜ್ಞಾಂತಕ ಪ್ರಿಯಃ .
ಪಶ್ಚಿಮಸ್ಯಾಂ ಸದಾ ಪಾಯಾತ್ಪಾಶ್ಚಾತ್ಯಾಂಬುಧಿಮರ್ದನಃ .. 28..
ವಿತ್ತೇಶರಕ್ಷಿತಾಶಾಯಾಂ ಪಾಯಾನ್ಮಾಂ ಸತ್ತಮಾರ್ಚಿತಃ .
ಸರ್ವತಃ ಸರ್ವಜಿತ್ಪಾಯಾನ್ಮಮಾಂಗನಿ ಭಯಾತ್ಪ್ರಭುಃ .. 29..
ಮನೋ ಮಹೇಂದ್ರನಿಲಯಶ್ಚಿತ್ತಂ ಮೇ ದೃಪ್ತನಾಶನಃ .
ಬುದ್ಧಿಂ ಸಿದ್ಧಾರ್ಚಿತಃ ಪಾಯಾದಹಂತಾಮನಹಂಕೃತಿಃ .. 30..
ಕರ್ಮಾಣಿ ಕಾರ್ತವೀರ್ಯಾರಿರ್ಹೇಲಾಂ ಹೈಹಯವಂಶಹಾಃ .
ಹರತ್ವಮೋಘದೃಙ್ಮೋಹಂ ಕ್ರೋಧಂ ಚ ಕ್ರೋಧದರ್ಪಹಾ .. 31..

ಶ್ರೀಭಾರ್ಗವಕವಚಂ

ಶ್ರಿಯಂ ಕರೋತು ಮೇ ಶ್ರೀಶಃ ಪುಷ್ಟಿಂ ಮೇ ಪುಷ್ಟಿವರ್ಧನಃ .
ಸಂತಾನಂ ಸತತಂ ದದ್ಯಾದ್ಭೃಗುಸತಾನಭೂರುಹಃ .. 32..
ಆಯೂಂಷಿಮೇ ವಿತನುತಾದಾರ್ಯಃ ಪರಮಪೂರುಷಃ .
ಆಶಾಂ ಮೇ ಪೂರಯತ್ವಾಶು ಕಶ್ಯಪಾರ್ಪಿತವಿಷ್ಟಪಃ .
ಶ್ರೀಮಾನ್ಪರಶುರಾಯೋಮಾಂ ಪಾತು ಸರ್ವಾತ್ಮನಾ ಸದಾ ಓಂ .. 33..

ಇತ್ಯೇತತ್ಕವಚಂ ದಿವ್ಯಮಭೇದ್ಯಂ ಮಂತ್ರಯಂತ್ರಿಭಿಃ .
ಕಥಿತಂ ದೇವಿ ತೇ ಗುಹ್ಯಂ ಪ್ರಿಯೇತಿ ಪರಮಾದ್ಭುತಂ .. 34..

ನ ನಾಸ್ತಿಕಾಯ ನಾದಾತ್ರೇ ನ ಚಾಶ್ರದ್ಧಾಲವೇ ಪ್ರಿಯೇ .

ದೇಯಾನ್ನಾವಿನೀತಾಯೈತನ್ನಾಭಕ್ತಾಯ ಕದಾಚನ .. 35..

ನಾಜಾಪಕಾಯ ನಾಜ್ಞಾತ್ರೇ ನಾಸತ್ಯವಚಸೇ ಕ್ವಚಿತ್ .

ನಾಮಾಲಾಮಂತ್ರಿಣೇ ದೇವಿ ಪ್ರದೇಯಂ ನಾಪ್ಯಮಂತ್ರಿಣೇ .. 36..

ದೇಯಂ ಶ್ರದ್ಧಾಲವೇ ಭಕ್ತ್ಯಾ ಪ್ರಣತಾಯ ನತಾತ್ಮನೇ .

ಗುಣಾನ್ವಿತಾಯ ಶುದ್ಧಾಯಮಂತ್ರಗೋಪ್ತ್ರೇ ಚ ಮಂತ್ರಿಣೇ .. 37..

ಅವಶ್ಯಮೇತಜ್ಜಪ್ತವ್ಯಂ ತ್ರಿಸಂಧ್ಯಂ ನಿಯಮಾನ್ವಿತೈಃ .
ಮಂತ್ರಾವಸಾನೇ ಮಂತ್ರಜ್ಞೈ ರಚಿತಂ ಮಂತ್ರಸಿದ್ಧಯೇ .. 38..

ವರ್ಮೈತಚ್ಚ ಜಪೇನ್ಮಂತ್ರೀ ಜಪೇದ್ವಾ ಸತತಂ ಮನುಃ .
ಆಸೇಚಿತಾದಿವ ತರೋಃ ಫಲಂ ನಾಪ್ನೋತಿ ಸದ್ರಸಂ .. 39..

ಜಯಕಾಮೋ ಭೂರ್ಜಪತ್ರೇ ರಕ್ತಬಿಂದುಭಿರುಜ್ಜವಲೈಃ .
ಲಿಖಿತ್ವಾವರ್ತಯೇದ್ರಾತ್ರೌ ಕವಚಂಶತಸಂಖ್ಯಯಾ .. 40..

ಸಂಪೂಜ್ಯ ಧೂಪದೀಪಾದ್ಯೈರ್ಧ್ಯಾತ್ವಾ ಚ ಹೃದಿ ಭಾರ್ಗವಂ .

